
Terima kasih Tuan Pengacara Majlis,
(SALUTASI AKAN DIKEMASKINI SEBELUM PROGRAM)
Sidang Hadirin yang dimuliakan,

1. Saya suka untuk memulakan ucapan ini dengan mengangkat kalam
suci llahi, sebagai pedoman dan inspirasi buat kita semua dalam
menjulang agenda pendidikan Islam dan membina generasi berilmu
yang berakhlak mulia. Firman Allah SWT dalam Surah Az-Zumar,
ayat 9:

Maksud Ayat:
"Katakanlah (wahai Muhammad): Adakah sama orang-orang yang

mengetahui dengan orang-orang yang tidak mengetahui?”



Sesungguhnya yang mengambil pelajaran dan peringatan

hanyalah orang yang berakal."

Alhamdulillah, setinggi-tinggi kesyukuran dipanjatkan ke hadrat
Allah SWT kerana dengan limpah kurnia dan inayah-Nya, Majlis
Penutupan dan Penyampaian Hadiah Ihtifal lImi Sekolah
Menengah Agama Malaysia (MIISMAM) Tahun 2025 dapat

dilangsungkan dengan penuh ceria dan bermakna pada pagi ini.

Selawat dan salam ke atas Junjungan Besar Nabi Muhammad
SAW, penghulu segala rasul, juga kepada ahli keluarga serta para

sahabat Baginda sekalian.

Terlebih dahulu, saya mengucapkan setinggi-tinggi terima kasih dan
mengalu-alukan kehadiran Yang Amat Berhormat Dato' Seri
Saarani bin Mohamad, Menteri Besar Perak, ke majlis gilang-
gemilang ini. Kehadiran YAB Dato’ dalam kesibukan tugasan amat
kami hargai dan pastinya menyuntik semangat kepada para peserta

dan seluruh warga MIISMAM.

Saya juga ingin merakamkan penghargaan tulus ikhlas kepada

Pengarah Jabatan Agama Islam Perak (JAIPK) atas kesudian

menjadi tuan rumah MIISMAM 2025 serta kerjasama erat dengan
Jabatan Kemajuan Islam Malaysia (JAKIM). Semoga hubungan
strategik antara JAIPk dan JAKIM terus diperkukuh demi kemajuan
pendidikan Islam negara. Jazakumullah khairan Kkathira atas

komitmen dan persiapan rapi sebagai tuan rumah.

6. Kepada semua murid yang telah mengambil bahagian dalam
pertandingan kali ini, kalian telah memperlihatkan bakat, semangat
juang, dan iltizam yang membanggakan. Setiap pertandingan
adalah medan pengalaman, bukan semata-mata untuk menang
atau kalah, tetapi untuk belajar, berusaha, dan terus memperbaiki
diri. Insya Allah, ini akan menjadi kenangan yang membentuk jati diri

kalian.

YAB Dato’, Tuan-tuan dan puan-puan yang dirahmati Allah,

7.  Untuk makluman, MIISMAM tidak hanya dilaksanakan di peringkat
kebangsaan, malah dimulakan sejak awal tahun di peringkat
sekolah, daerah dan negeri. Peringkat kebangsaan berlangsung

dari 20 hingga 22 Jun 2025.



MIISMAM merupakan program tahunan JAKIM dengan kerjasama
negeri-negeri, melibatkan Sekolah Menengah Agama di bawah
penyelarasan Jawatankuasa Penyelarasan Pendidikan Islam
Kebangsaan (JPPIK). Tahun ini, sebanyak 10 acara
dipertandingkan, termasuk tiga acara baharu:

1) Tilawah al-Quran (Lelaki & Perempuan)

2) Hafazan al-Quran (Lelaki & Perempuan)

3) Syarahan Bahasa Melayu (Lelaki & Perempuan)

4)  Syarahan Bahasa Inggeris (Lelaki & Perempuan)

5) Syarahan Bahasa Arab (Lelaki & Perempuan)

6) Khat (Lelaki & Perempuan)

7)  Nasyid (Lelaki sahaja)

8) Kalam Jama’i (Perempuan sahaja)

9) Forum (Terbuka)

10) Inovasi (Terbuka)

Tahniah kepada 13 kontinjen yang mengambil bahagian dalam

MIISMAM 2025.

Penganjuran kali ke-11 ini membuktikan iltizam kerajaan dalam
memartabatkan potensi generasi madani. la selari dengan Pelan
Transformasi Hal Ehwal Agama Menuju Malaysia MADANI (al-

Falah), khususnya dua fokus utama:



I. Pengukuhan Kepimpinan Generasi Muda dan Komuniti

ii. Keunggulan Pendidikan Islam dan Dakwah Berhikmah

10. Pelaksanaan MIISMAM mempunyai objektif yang besar, antaranya:
a. Mencungkil bakat kepimpinan masa depan serta menyokong
keperluan merit 17% ke IPT.
b. Memperkasa perkongsian dan percambahan ilmu antara
murid SMA seluruh negara.
c. Menerapkan Maqasid Syariah dalam melatih kecerdasan akal
melalui aktiviti kokurikulum.
d. Memupuk ukhuwah dan silaturrahim antara peserta pelbagai

negeri.

11. Alhamdulillah, dengan kerjasama padu semua pihak, MIISMAM
Peringkat Kebangsaan ke-11 ini dapat dijayakan dan Kkini

menghampiri tirai penutupnya.

12. Saya merakamkan setinggi-tinggi penghargaan kepada YAB Dato’
Menteri Besar Perak atas kesudian merasmikan penutupan dan

menyampaikan hadiah kepada para pemenang.



13.

14.

15.

Terima kasih juga kepada Pengarah Bahagian Pendidikan JAKIM,
Pengarah JAIPk, Pengarah-pengarah Agama Negeri dan agensi

pelaksana negeri atas komitmen jitu menjayakan MIISMAM 2025.

Fokus Terima kasih juga kepada Pengarah Bahagian Pendidikan
JAKIM, Pengarah JAIPK, Pengarah-pengarah Agama Negeri dan
agensi pelaksana negeri atas komitmen jitu menjayakan MIISMAM

2025.

Insya Allah, dengan izin-Nya, kita berdoa agar dapat bertemu lagi
pada tahun hadapan dengan semangat yang lebih tinggi dan
kejayaan yang lebih cemerlang. Komitmen JAKIM dalam
memperkasa program kokurikulum akan diteruskan demi kemajuan
generasi akan datang. Moga generasi pewaris negara tampil lebih
berketerampilan, cemerlang dalam membina kejayaan di dunia,

serta beroleh kesejahteraan dan keberkatan di akhirat.

Sekian.

Wabillahi taufiq wal hidayah.

Wassalamu‘alaikum warahmatullahi wabarakatuh.



